
Fundarfrágreiðing frá limafundi mikudagin 30. august 2023 í Høllini á Hálsi

Luttakandi: Jógvan Emil Nielsen, Durita Thomsen, og Birgir Kass fyri Starvsnevndina. Thomas Juul Thomsen fyri Dómaranevndina. Ári Rouch, Mark Lausen-Marcher, Hallur Danielsen og Hans Jón Thomsen fyri umsitingina. Hans Andreas Dahl og Rúni Mohr fyri EB, Høgni Juul fyri VÍF, Barbara Høj fyri Neistan, Rúni Rasmussen fyri StÍF, Anja Weyhe fyri KÍF, Durita Ljósstein fyri Stjørnuna, Salua Manai og Maibritt Johannesen fyri Kyndil, Djóni Gaard Joensen fyri H71. SÍF/Søljan og VB.

1 Virksemi í HSF fyrra hálvár 2023 – Hans Jón Thomsen leggur fram
Stjórin beyð vælkomin og greiddi frá tí nógva virkseminum, sum hevur verið í fyrru helvt av 2023.

1.1 Niðurstøða
Fundurin gav kunningini gætur.

2 Útlendingamarkið á tríggjar leikarar og møguligt undantaksloyv – Ári Rouch leggur fram
EB hevur vent sær til HSF við fyrispurningi um undantaksloyvi til at hava 4 navngivnar útlendingar til kvinnuliðið kappingarárið 2023-24. Markið er í løtuni tríggir leikarar, men hava feløgini áður játtað undantaksloyvi á limafundi. Fundurin umrøddi fyrimunin og vansar við avmarkingini og hvørt talið skuldi hækka til 4 fyri øll.

2.1 Niðurstøða
Feløgini samtyktu at hækka talið til 4 útlendingar, galdandi fyri øll feløgini.

3 Live.hsf.fo – Støðulýsing – Hallur Danielsen leggur fram
Hallur vísti á góðu gongdina hjá stroymingarportalinum live.hsf.fo. Tølini vóru løgd fram og víst var á menningarætlanina fyri portalin.

3.1 Niðurstøða
Umsitingin arbeiðir víðari við at menna portalin saman við veitara okkara ÍVF BØ.

4 Álmanakkin 2023/24 - Ári Rouch leggur fram
Ári legði álmanakkan fram og hugsanir aftanfyri. Víst var á at eingin hondbóltur er lagdur 2. vikuskiftið í januar, tá Føroyar spæla EM í Berlin, tá hugsast kann at sera nógvir føroyingar ætla sær til Berlin at hyggja, ung sum eldri.

4.1 Niðurstøða
Fundurin gav kunningini gætur.

5 Sideline – Mark Lausen-Marcher leggur fram
Mark vísti á góðu undirtøkuna fyri Sideline millum venjarar, so hvørt sum fleiri duga betri og betri at nýta skipanina.
5.1 Niðurstøða
Undirtøka var fyri at leingja avtaluna.

6 HSF vitjar feløgini – Hans Jón Thomsen leggur fram
Hans Jón greiddi frá, at HSF fer at vitja øll feløgini í vetur. Á fundinum kunnu feløgini saman við HSF gera eina støðulýsing og greiða frá møguligum avbjóðingum.

6.1 Niðurstøða
Fundurin gav kunningini gætur.

7 Dómaraumstøður og viðurskifti í hallunum – Jógvan Emil Nielsen leggur fram
Jógvan Emil gjørdi vegna dómaranevndina vart við, at tað kemur ov ofta fyri, at viðurskifti kring dómararnar ikki eru í lagi í hallunum. Umklæðingarrúmini kunnu vera læst ella skitin, viðurskiftið kring dómaraborðið mangulfull, turkarar manglar osv. Hetta má takast í álvara og rætttast upp.

7.1 Niðurstøða
Semja var um at stramma í.

8 Uppskot til samtyktar, at U12 spæla eftir sama leisti sum U10 - Ári Rouch leggur fram
Á seinasta limafundi varð umrøtt, hvørt U12 eisini kundu spæla eftir nýggja U10-leistinum við fyrireikingarkapping fyri jól og FM eftir jól, við møguligari upp- og niðurrykking. Uppskotið hevur verið til hoyringar hjá feløgunum, har eitt felag boðaði frá, at tey tóku undir við uppskotinum. Feløgini á fundinum vóru jalig.

8.1 Niðurstøða
Uppskotið var samtykt.


Fundarskrivari – Ári Rouch

